MAELEKEZO YA MHESHIMIWA CHARLES MAKONGORO NYERERE
MKUU WA MKOA WA RUKWA ALIYOYATOA KWENYE KIKAO CHA
BARAZA LA MADIWANI HALMASHAURI YA WILAYA YA KALAMBO
KUHUSU UTEKELEZAJI WA HOJA ZA UKAGUZ|I NA MAPENDEKEZO YA
MDHIBITI NA MKAGUZ| MKUU WA HESABU ZA SERIKALI KWA MWAKA
2021/2022 KILICHOFANYIKA KATIKA UKUMBI WA HALMASHAURI
TAREHE 15 JUNI, 2023.

e Mheshimiwa Mwenyekiti wa Halmashauri,

e Katibu Tawala Mkoa,

e Ndugu Mwenyekiti wa CCM wa Wilaya,

e Mheshimiwa Mkuu wa Wilaya ya Kalambo,

e Waheshimiwa Madiwani,

e Mkaguzi wa Nje kutoka Ofisi ya Mdhibiti na Mkaguzi Mkuu wa
Hesabu za Serikali,

e Wataalam kutoka Sekretarieti ya Mkoa,

e Katibu Tawala wa Wilaya ya Kalambo,

e Wataalamu wa Halmashauri ya Wilaya ya Kalambo,

e Wageni Waalikwa,

e Waandishi wa Habari,

e Mabibi na Mabwana.

Nawasalimu kwa Jina la Jamhuri ya Muungano wa Tanzania............. :

Mheshimiwa Mwenyekiti, Awali ya yote napenda nitumie nafasi hii
kumshukuru Mwenyezi Mungu Mwingi wa Rehema kwa kutujalia sisi sote kuwa
na afya njema. Kwa namna ya pekee nimshukuru na kumpongeza Mhe. Dkt.
Samia Suluhu Hassan, Rais wa Jamhuri ya Muungano wa Tanzania na Amiri
Jeshi Mkuu kwa namna anavyoiongoza nchi yetu kwa weledi mkubwa na
kuitangaza nchi yetu Kimataifa. Namshukuru Mh. Dkt. Samia Suluhu Hassan
kwa kuendelea kuniamini na kuniteua kuwa Mkuu wa Mkoa wa Rukwa. Aidha
ninamshukuru sana kwa kutuletea fedha nyingi kwenye miradi mbalimbali ya
maendeleo ya Wananchi kwenye Sekta za Afya, Elimu, Miundombinu ya
Barabara, na Maiji.

Msheshimiwa Mwenyekiti, Halmashauri ya Wilaya ya Kalambo katika kipindi
cha miaka mitano mfululizo imekuwa ikipata Hati Inayoridhisha. Nitumie fursa
hii kukupongeza wewe pamoja na Waheshimiwa Madiwani, Mkurugenzi pamoja
na Wataalamu wote kwa kupata Hati inayoridhisha kwa kipindi chote hicho.



Naomba ushirikiano huu kati ya Waheshimiwa Madiwani pamoja na wataalamu
uendelee ili kuhakikisha kuwa mnaendelea kupata Hati Safi kwa mwaka huu na
miaka ijayo.

Mheshimiwa Mwenyekiti, Katika Taarifa ya Mdhibiti na Mkaguzi Mkuu wa

Hesabu za Serikali kwa mwaka 2021/2022 iliyotolewa Aprili, 2023 ilionyesha

kwamba Halmashauri ya Wilaya ya Kalambo ilikuwa na Hoja za miaka ya

nyuma ambazo hazijafungwa 27 na Hoja za Mwaka husika 25 hivyo kufanya

Jumla ya Hoja 52. Natambua Mkoa kupitia Vikao umesisitiza Halmashauri

kujibu Hoja hizi ili ziweze kufungwa, kupitia Kikao hiki nimtake Mkurugenzi na

Wataalam wake kushirikiana na Mkaguzi wa Nje kuhakiki Hoja hizi zilizosalia ili

ziweze kufungwa. Pamoja na Hoja hizi zipo Hoja ambazo ningependa kusisitiza

hapa kama ifuatavyo: -

1. Eneo la ukusanyaji wa Mapato. Taarifa ya CAG imebainisha kwamba kiasi
cha shilingi 192,018,700/= Kkilichokusanywa kwa kutumia mashine za
kielektroniki (POS) hakikuwasilishwa benki Mpaka kufikia Mwisho wa Mwaka
wa Fedha 2021/2022.

Nimtake Mkurugenzi na timu yake wahakikishe fedha hizi zinawasilishwa benki
na kuhakikisha kwamba suala la “defaulters” linakwisha kabisa. Aidha mfumo
mpya wa ukusanyaji wa mapato wa TAUSI utumike ipasavyo kwani kwa kiasi
kikubwa unapunguza dosatri hii.

Vile vile mapato ya Ada ya Uchinjaji au Machinjio yaliyokusanywa lakini
hayakuwasilishwa Halmashauri Shilingi 10,442,500/= eneo hili nimtake
Mkurugenzi kuhakikisha anasimamia vizuri chanzo hiki cha mapato.

2. Eneo lingine lenye udhaifu ni Usimamizi wa Miradi ya Maendeleo. Katika
taarifa yake CAG amebainisha Mapungufu mengi yakiwemo:-
e Kutokukamilika kwa Miradi ya Maendeleo yenye thamani ya Shilingi
1,751,500,000/=
e Miradi iliyokamilika lakini haitumiki Shilingi 937,909,079/=
e Kuchelewa kukamilika kwa Miradi yenye thamani ya Shilingi
1,180,000,000/=

Nikuagize Mkurugenzi kuhakikisha miradi inasimamiwa kikamilifu ikiwemo
kufuata taratibu na miongozo ya utekelezaji wa miradi hiyo ili kupunguza hoja
zisizo na ulazima na kuhakikisha thamani ya fedha inapatikana kwani Serikali
inaleta fedha nyingi ili Wananchi waweze kupata Huduma bora.



Eneo la Manunuzi, katika taarifa ya CAG, imeonekana Halmashauri ya
Kalambo ina Udhaifu katika uzingatiaji wa Sheria na Taratibu za Manunuzi
za mwaka 2011 pamoja na Kanuni zake za mwaka 2013 pamoja na
usimamizi wa Mikataba. Eneo hili ndilo lenye Hoja nyingi kuliko maeneo
mengine na limekuwa na athari kubwa katika utekelezaji wa miradi ya
maendeleo. Baadhi ya Hoja katika eneo la Manunuzi zilizobainishwa katika
Taarifa ya “CAG” ni pamoja na: -
e Gharama kubwa zilizoingiwa kutokana na kununua saruji kwenye
maduka ya rejareja Shilingi 27,502.250/=
e Malipo ya vifaa vya ujenzi kabla ya mapokezi Shilingi 177,146,123/=
e Matumizi ya Matofali 53,743 ambayo hayajapimwa kwenye
utekelezaji wa miradi ya maendeleo.

Nikutake Mkurugenzi kusimamia Kitengo cha manunuzi ili kiweze kuzingatia
Sheria, Tarartibu na Kanuni ili kuepuka Hoja hizi katika ukaguzi unaofuata.

4. Eneo la mapungufu katika upelekaji wa asilimia 40 ya Mapato ya Ndani
kwenye Miradi ya Maendeleo Eneo hili linapaswa kutiliwa mkazo kwa kuwa
ni la kisheria na ni muhimu katika kutekeleza azma ya Serikali kupeleka
Maendeleo kwa Wananchi.

CAG amebainisha kupitia taarifa yake kwamba Halmashauri ya Wilaya ya
Kalambo haikupeleka kiasi cha Shilingi 326,127,894/= kwenye Miradi ya
Maendeleo kutoka kwenye Mapato ya Ndani.

Nikutake Mkurugenzi kuhakikisha kuwa fedha za mapato ya ndani zinazotakiwa
kupelekwa kwenye miradi ya maendeleo zinapelekwa kikamilifu ili kutekeleza
miradi ya maendeleo.

Mheshimiwa Mwenyekiti, Pamoja na maelekezo niliyoyatoa wakati wa
uchambuzi wa hoja za Mdhibiti na Mkaguzi Mkuu wa Hesabu za Serikali
naomba nitoe maelekezo ya jumla kwa Halmashauri yako ili kupunguza na
kuepuka Hoja za Ukaguzi kama ifuatavyo: -

I Nasisitiza hatua stahiki za kinidhamu na kiutumishi zichukuliwe kwa
watumishi wote ambao wameonekana kusababisha hoja kutokana na
uzembe bila kumuonea mtu kwa kufuata taratibu na Sheria ya Utumishi,
taarifa hii iwasilishwe Ofisi ya Mkuu wa Mkoa kabla ya Tarehe 25 Juni,
2023.



Kutoa ushirikiano kwa Wakaguzi wa Nje pindi wanapofanya Ukaguzi
badala ya kusubiri Hoja za Ukaguzi na Wakuu wa Idara na Vitengo husika
wakatoe maelezo au ufafanuzi kwa wakaguzi badala ya kuwatumia
Wasaidizi. Hii itasaidia baadhi ya Hoja kuisha wakati wa Ukaguzi
unapoendelea.

Halmashauri ihakikishe inaongeza wigo wa makisio ya mapato ya ndani
kwa kuwa wabunifu wa kutafuta vyanzo vipya badala ya kutegemea
vyanzo vile vile ambavyo haviongezi tija.

Halmashauri iimarishe usimamizi wa manunuzi kwa kuhakikisha Sheria
na Taratibu za manunuzi zinafuatwa kikamilifu. Aidha kabla ya kufanyika
ununuzi katika miradi ya maendeleo kuwepo kwa mchanganuo wa
gharama (schedule of requirements/materials) ili kutoruhusu ununuzi
holela wa vifaa au zaidi ya mabhitaji.

Halmashauri ihakikishe inatenga fedha kulipa madeni inayodaiwa,
nimeona kwenye taarifa ya “CAG” Halmashauri inadaiwa na wazabuni,
watumishi kiasi cha Shilingi 327,019,000/= wekeni mpango wa ulipaji wa
madeni haya angalau kidogo kidogo.

Mheshimiwa Mwenyekiti, Mwisho, Napenda kukushukuru tena wewe pamoja
na Waheshimiwa Madiwani na timu ya Menejimenti ya Halmashauri kwa
kunialika kuhudhuria kwenye kikao hiki muhimu. Asanteni sana.

Mungu Ibariki Tanzania,

Mungu Bariki Halmashauri ya Wilaya ya Kalambo,

Asanteni kwa Kunisikiliza.

Charles Makongoro Nyerere
MKUU WA MKOA RUKWA




